
Kolej Sultan Abdul Hamid telah muncul juara di dalam pertandingan bola sepak Inter 
Centennial School sempena sambutan 100 Tahun SMK Anderson, Ipoh pada 7 Mac 
2009 yang disertai oleh 9 pasukan dari 8 buah sekolah yang telah  berusia lebih 100 
tahun iaitu SMK Anderson ‘A’ & ‘B’, KSAH, SMK Sultan Yusof (SYS), SMK Penang 
Free (PFS), Kolej Melayu Kuala Kangsar (MCKK), SMK Methodist ACS Ipoh, dan 
SMK King Edward (KE). 
Pada pusingan awal KSAH tewas kepada pasukan tuan rumah SMK Anderson ‘B’ 
dengan jaringan 0 – 1. Dalam perlawanan kedua KSAH menewaskan SMK 
Methodist ACS, Ipoh, 1 – 0 hasil jaringan dari jarak jauh oleh Thibaan a/l  
Balakrishnan. Pusingan kedua KSAH diundi di dalam kumpulan Y bersama-sama 
pasukan SMK Sultan Yusof (SYS), Batu Gajah, Perak dan SMK King Edward (KE), 
Taiping. Keputusannya KSAH menewaskan SYS Batu Gajah, 2 – 0 hasil dua 
jaringan cantik di luar kotak penalti oleh Anis Muzakir Abdullah, manakala dalam 
perlawanan menentang ACS Ipoh sekali Anis Muzakir Abdullah muncul wira apabila 
menjaringkan satu gol mengatasi ACS Ipoh dan sekali gus membawa pasukan 
KSAH ke final menentang PFS.  
Debaran di final semakin kencang apabila SMK Penang Free, Pulau Pinang (PFS) 
mendahului KSAH dengan satu gol hasil salah faham pemain pertahanan seawal 
minit ke 4. KSAH menggandakan asakkan dan akhirnya Mohd Fitri Zaim 
menyamakan kedudukan hasil hantaran cantik Mohd Fauzan (Chuck). KSAH 
memperolehi penalti apabila pemain pertahanan PFS menjatuhkan Mohd Fauzan 
dan sekali lagi Mohd Fitri Zaim menyempurnakannya dengan baik dan menjadikan 
keputusan KSAH 2 dan PFS 1 sehinggalah wisel penamat ditiup. Tahniah diucapkan 
kepada pegawai-pegawai dan pemain-pemain KSAH. 

